
ଗ୍ରାମେ  ନଗରେ  ସମସ୍ତରାଷ୍ଟ୍ରେ
ରଚୟେମ  ସଂସ୍କୃତଭଵନଂ
ଇଷ୍ଟିକାଂ  ଵିନା  ମୃତ୍ତିକାଂ  ଵିନା
କେଵଲସଂଭାଷଣଵିଧୟା
ସଂସ୍କୃତସଂଭାଷଣକଲୟା  ॥

ଶିଶୁବାଲାନାଂ  ସ୍ମିତମୃଦୁଵଚନେ
ୟୁଵୟୁଵତୀନାଂ  ମଂଜୁଭାଷଣେ
ଵୃଦ୍ଧଗୁରୂଣାଂ  ଵତ୍ସଲହୃଦୟେ
ରଚୟେମ  ସଂସ୍କୃତଭଵନମ୍  ॥  1 ॥

ଅରୁଣୋଦୟତଃ  ସୁପ୍ରଭାତଂ
ଶୁଭରାତ୍ରିଂ  ନିଶି  ସଂଵଦେମ
ଦିଵାନିଶଂ  ସଂସ୍କୃତଵଚନେନ
ରଚୟେମ  ସଂସ୍କୃତଭଵନମ୍  ॥  2 ॥

ସୋଦର -ସୋଦରୀ -ଭାଵ -ବଂଧୁରଂ
ମାତୃପ୍ରେମତୋ  ବହୁଜନରୁଚିରଂ
ଵଚନଲଲିତଂ  ଶ୍ରଵଣମଧୁରଂ
ରଚୟେମ  ସଂସ୍କୃତଭଵନମ୍  ॥  3 ॥

ମୂଲଶିଲା  ସଂଭାଷଣମସ୍ୟ
ହିଂଦୁଜନୈକ୍ୟଂ  ଶିଖରମୁନ୍ନତଂ
ସୋପାନଂ  ଶ୍ରଵଣାଦିଵିଧାନଂ
ରଚୟେମ  ସଂସ୍କୃତଭଵନମ୍  ॥  4 ॥

